
Samantekt

Tilgangurinn með sjálfsmat nemenda er að auka ábyrgð nemenda á námi sínu, bæta námsvenjur og vinnubrögð þeirra í náminu og ýta undir nemendasjálfstæði.
  Tvær sjálfsmatskannanir voru lagðar fyrir nemendur, ein á vorönn 2006 og önnur á vorönn 2007. Þar voru könnuð viðhorf nemenda til námsins og vinnubrögð þeirra í námi.  Kannanirnar voru lagðar fyrir nemendur í Námsnetinu, innra tölvukerfi skólans en þar var þróað sérstakt kerfi til að gera það mögulegt. 
Heildarniðurstöður kannananna voru birtar á heimasíðu skólans og á veggspjöldum á veggjum skólans. Umsjónarkennarar fengu niðurstöður sinna bekkja í hendur sem og niðurstöðuna fyrir skólann í heild til samanburðar. Á vorönn 2007 var lögð sérstök áhersla á umræður meðal nemenda um niðurstöðurnar undir stjórn umsjónarkennara. Umræðurnar snérust einkum um sterkar og veikar hliðar bekkjarins og leiðir til úrbóta.


Í bæði skiptin var þátttaka nemenda í sjálfsmatinu tæplega 70% af nemendum skólans. Lagðar voru 20 spurningar fyrir nemendur og gáfu nemendur sér mat á kvarðanum frá 0 til 5. Á vorönn 2006 gáfu nemendur sér að meðaltali í heild 3,9 en 3,7 á haustönn 2007 en rétt er að nefna að spurningalistarnir voru ekki þeir sömu. Sterkustu hliðar nemenda bæði árin voru að þeir voru með réttu skólabækurnar í töskunni þann daginn og  sýndu kennurum og samnemendum tillitssemi í samskiptum, 4,4. Einn af veikustu þáttunum í bæði skiptin var að læra heima fyrir daginn í dag, 2,9.
Niðurstöðurnar gefa okkur góðar vísbendingar um styrkleika og veikleika nemenda í MS og við nýtum þær til að efla styrkleika okkar og reynum að taka mið af veikleikunum þegar gerð er markmiðs- og aðgerðaáætlun fyrir hvert skólaár. Í ár leggjum við sérstaka áherslu á að auka virkni nemenda í kennslustundum og auka ábyrgð nemenda á námi sínu. Þetta gerum við m.a. með áherslu á reglulegt heimanám, aukinni fjölbreytni í námsmati  og auknu samráði kennara við nemendur um kennsluaðferðir.

Við munum halda áfram að þróa sjálfsmat nemenda í MS og á þessu skólaári prófum við í fyrsta skipti að hafa stöðumat í 2. bekk og sjálfsmat nemenda sem hluta af því þar sem nemendur meta stöðu sína í hverri námsgrein.
Inngangur

Skipulagt sjálfsmat hefur farið fram í mörg ár í Menntaskólanum við Sund. Unnið er eftir stefnu skólans í sjálfsmati
 og konrektor og sérstakur verkefnisstjóri í sjálfsmati ásamt sjálfsmatshópi starfsfólks og nemenda stýrir sjálfsmatsvinnunni. Skólaárið 2006 – 2007 var Ósa Knútsdóttir, fagstjóri í dönsku, verkefnisstjóri sjálfsmats en á vorönn 2006 var það Halla Kjartansdóttir. Sjá nánari upplýsingar um sjálfsmat MS á heimasíðu skólans http://www.msund.is.
 
Hingað til hefur sjálfsmat í MS einkum beinst að kennslu, aðbúnaði og kennurum og eru nemendakannanir á gæðum náms- og kennslu þar fyrirferðamiklar. Á skólaárinu 2006-7 beindist sjálfsmatið einnig að nemendum með þessu þróunarverkefni um sjálfsmat nemenda. Fléttað var saman megindlegum og eigindlegum aðferðum við sjálfsmat með því að leggja könnun fyrir nemendur um mat þeirra á námsvenjum sínum og viðhorfi til námsins sem síðan var fylgt eftir með umræðum um niðurstöður könnunarinnar og leiðir til úrbóta í hverjum bekk undir stjórn umsjónarkennara. 
1. Tilgangur og markmið
Tilgangurinn með sjálfsmat nemenda er að auka ábyrgð nemenda á námi sínu, bæta námsvenjur og vinnubrögð þeirra í náminu og ýta undir nemendasjálfstæði. Samkvæmt Aðalnámskrá framhaldsskóla, almennum hluta, er það eitt af meginmarkmiðum framhaldsskóla  að við lok náms í framhaldsskóla hafi nemendur tamið sér sjálfstæði í hugsun og vinnubrögðum, ábyrgð á eigin námi, öðlast sjálfstraust og lært að bera virðingu fyrir sjálfum sér og öðrum. 
  Þessi áhersla kemur einnig fram í aðalnámskrá námsgreina, t.d. er lögð áhersla á ábyrgð nemenda, bæði hvað varðar skipulagningu námsins, námsaðferðir og heimanám í Námskrá í erlendum tungumálum. 
 Í skólanámskrá Menntaskólans við Sund kemur fram að eitt af meginmarkmiðum skólans er að kenna nemendum sjálfstæð vinnubrögð og í aðgerðaáætlun skólans bæði fyrir skólaárið 2006-2007 og 2007-2008 er það eitt af meginmarkmiðunum að auka ábyrgð nemenda á námi sínu. 

Ýmsir fræðimenn á sviði menntunarfræða leggja aukna áherslu á mikilvægi ábyrgðar nemenda á námi sínu og þátttöku þeirra í ákvarðanatöku um námsaðstæður og innihald námsins. 
 Leni Dam (1994) leggur áherslu á að kennarar þurfi að vekja með nemendum ábyrgð gagnvart námi sínu. Hlutverk kennara sé ekki aðeins að kenna ákveðið námsefni heldur einnig ákveðnar vinnuaðferðir sem geri nemendur meðvitaða um það hvernig þeir læri sem leiði til þess að þeir geti betur stýrt námsferlinu sjálfir. 
   
Helstu markmiðin með sjálfsmati nemenda eru eftirfarandi:

· Auka ábyrgð nemenda á námi sínu
· Gera nemendur meðvitaðri um námsvenjur sínar og viðhorf til námsins
· Bæta vinnubrögð nemenda í náminu
· Bæta námsárangur nemenda MS

· Styrkja og þróa sjálfsmat MS

· Nýta tölvutæknina þ.e. innra kerfi skólans við skipulegt sjálfsmat
· Bæta skólastarf í MS

· Efla nemendasjálfstæði
2. Lýsing á framkvæmd
Sjálfsmats- og gæðastjóri MS, Ósa Knútsdóttir var verkefnisstjóri þróunarverkefnisins. Sjálfsmatshópurinn var henni til aðstoðar en hann var skipaður  konrektor, Hjördísi Þorgeirsdóttur, tveimur kennurum, þeim Helga Jónssyni íslenskukennara og Svölu Heiðberg félagsfræðikennara og tveimur nemendum, Haraldi Haraldssyni 3. D og Önnu Rut Kristjánsdóttur 4. C.  Ráðgjafi vegna þróunarverkefnisins var Lilja M. Jónsdóttir, lektor við Kennaraháskóla Íslands.
  Tvær sjálfsmatskannanir voru lagðar fyrir nemendur, ein á vorönn 2006 og önnur á vorönn 2007. Þar voru könnuð viðhorf nemenda til námsins og vinnubrögð þeirra í námi, sjá meðfylgjandi spurningalista í fylgiskjölum 1 og 2.

   Kannanirnar voru lagðar fyrir nemendur í Námsnetinu, innra tölvukerfi skólans en þar var þróað sérstakt kerfi til að gera það mögulegt. Umsjónarkennarar fóru með bekki sína  í tölvustofur til að svara könnuninni og einnig voru nemendur hvattir til þátttöku með auglýsingum og í tölvupósti.
Heildarniðurstöður kannananna voru birtar á heimasíðu skólans og á veggspjöldum á veggjum skólans. Umsjónarkennarar fengu niðurstöður sinna bekkja í hendur sem og niðurstöðuna fyrir skólann í heild til samanburðar. 
Á vorönn 2007 var lögð áhersla á umræður meðal nemenda um niðurstöðurnar. Á kennarafundi kynnti Ósa Knútsdóttir, sjálfsmatsstjóri tillögu að skipulagi á umræðum um niðurstöðurnar í hverjum bekk en Lilja M. Jónsdóttir ráðgjafi okkar lagði grunninn að þeirri kynningu. 
 Umsjónarkennarar 34 bekkja fengu þessa tillögu ásamt niðurstöðum fyrir sína bekki og heildina til samanburðar með ósk um að þeir stýrðu umræðum um þær í bekknum, einkum um sterkar og veikar hliðar og leiðir til úrbóta. Nemendur unnu saman fjórir í hóp. Þeir voru hvattir til að skoða fyrst sinn bekk miðað við skólann í heild út frá eftirfarandi spurningum:
· Hvernig kemur bekkurinn út miðað við skólann í heild?

· Hverjir eru styrkleikar bekkjarins?

· Hverjir eru veikleikar bekkjarins?

· Hvað getur bekkurinn gert til að bæta námsvenjur sínar?

Þá voru nemendur hvattir til að líta í eigin barm út frá eftirfarandi spurningum:
· Hvernig kem ég út miðað við bekkinn minn?

· Hvernig kem ég út miðað við skólann í heild?

· Hvernig get ég nýtt niðurstöðurnar til að bæta námsvenjur mínar?

· Hvernig get ég nýtt niðurstöðurnar til að bæta námsárangur minn í vor?

3. Niðurstöður og mat á verkefninu

3. 1. Niðurstöður sjálfsmats nemenda
503 nemendur tóku þátt í sjálfsmati nemenda á vorönn 2006 eða 69% nemenda skólans. Á vorönn 2007 tóku 497 nemendur þátt í sjálfsmati nemenda eða 65% nemenda skólans.

Þátttaka nemenda hefði vissulega mátt vera meiri en leggja þurfti töluverða vinnu í að ná þátttökunni í það hlutfall sem raunin varð. Kannski hefði þátttakan verið meiri ef könnunin hefði verið skrifleg en ekki rafræn. 

Niðurstöður úr könnuninni voru annars vegar reiknaðar út fyrir skólann í heild og hins vegar fyrir hvern bekk fyrir sig. Reiknað var meðaltal og staðalfrávik fyrir hverja spurningu fyrir sig og heildina. Einnig var birtur fjöldi svara við hvern svarmöguleika við hverja spurningu og hlutfall svarenda í hverjum bekk.  
   
Eins og sést á myndritinu hér á næstu blaðsíðu yfir heildarniðurstöður úr sjálfsmati nemenda á vorönn 2006 voru sterkustu hliðar nemenda þá að þeir voru búnir að útvega sér skólabækurnar, voru með réttu skólabækurnar í töskunni þann daginn og  sýndu kennurum og samnemendum bæði virðingu og tillitssemi í samskiptum. Þar gáfu nemendur sér mat frá 4,4 til 4,7 á kvarðanum 0 til 5. Veikustu hliðarnar voru að læra heima fyrir daginn í dag (2, 9), kynna sér skólareglur MS (3,2), skipuleggja námið vel (3,3) og áhugi á náminu (3,4).

Eins og sést á myndritinu hér á næstu blaðsíðu yfir heildarniðurstöður úr sjálfsmati nemenda á vorönn 2007 voru sterkustu hliðar nemenda þá að þeir voru með réttu skólabækurnar í töskunni, sýndu kennurum og nemendum tillitssemi, treystu sér til að spyrja í kennslustundum og lögðu áherslu á að klára þau verkefni sem þau byrja á. Þar gáfu nemendur sér mat frá 4,17 til 4,41 á kvarðanum 0 til 5. Veikustu hliðarnar voru að nýta kennsluáætlanir til að skipuleggja námið (2,46), læra heima fyrir daginn í dag (2,85), að vinna heimavinnuna (3,12) og að fylgjast með skólasókn sinni í Innu (3,18).


Þar sem spurningalistarnir voru mismunandi milli ára þá er ekki raunhæft að draga miklar ályktanir af samanburði á heildarstöðunni en heildarmeðaltalið var 3,7 árið 2007 en 3,9 2006. En það er hægt að bera saman niðurstöður úr einstaka spurningum sem eru þær sömu í báðum könnununum og í flestum tilvikum voru þær svipaðar milli ára. 
Sláandi er samanburður á niðurstöðum 2006 og 2007 varðandi spurninguna um hvort nemandinn hafi lært heima fyrir daginn í dag en í báðum tilvikum var meðaltalið 2,9 sem er mjög lágt. Þetta kom okkur reynar ekki mjög á óvart því það er eitt helsta umkvörtunarefni kennara í MS hversu erfitt er að fá nemendur til að lesa námsbækurnar heima nema þá helst fyrir skyndi- og annarpróf. Bæði í fyrra og í ár er lögð áhersla á að efla heimanám nemenda í aðgerðaáætlun skólans.
Spurt var hvort nemendur hefðu kynnt sér skólareglur MS og árið 2006 var meðaltalið 3,2 en 2007 var það 3,27 og hafði þá hækkað lítillega. Núna leggja rektor og konrektor áherslu á að fjalla um skólareglur MS í heimsóknum sínum í bekkina en þau heimsækja alla 1. og 2. bekki á haustönn og 3. og 4. bekki á vorönn á hverju skólaári. Einnig fer kennslustjóri nú í heimsókn í 1. og 4. bekki og kynnir skólasóknarreglur MS. 

Bæði árin var spurt um tillitssemi við kennara og annað starfsfólk skólans og var niðurstaðan sú sama bæði árin þ.e. 4,4 og getum við verið mjög ánægð með það. Eitt af lykilatriðum varðandi árangursríkt skólastarf er að hafa góðan skólaanda og gegna góð samskipti kennara og nemenda miklu hlutverki í því samhengi. Nemendur telja sig einnig sýna öðrum nemendum tillitssemi en þó aðeins minni árið 2007 (4,3) en 2006 (4,4).

Svipuð niðurstaða er milli ára varðandi spurninguna hvort nemandinn stuðli að góðum námsanda í sínum bekk eða 3,9 2006 og 3,96 2007. 
Sama niðurstaða er varðandi stundvísi nemenda þ.e. 4,0 bæði árin og einnig varðandi að hafa gaman að því að glíma við ný viðfangsefni 3,6 í báðum tilvikum.

3. 2. Mat á framkvæmda- og kostnaðaráætlun
Framkvæmdaáætlun stóðst í stórum dráttum. Ráðinn var verkefnisstjóri til að skipuleggja og stýra þróunarverkefni um sjálfsmat nemenda með aðstoð sjálfsmatshóps, fulltrúa stjórnenda, kennara og nemenda. Einn utanaðkomandi ráðgjafi var fenginn til að aðstoða við verkefnið. 34 umsjónarkennarar sáu um framkvæmdina og mátu niðurstöður, hver í sínum bekk og ræddu um leiðir til úrbóta við nemendur. Sjálfsmatskannanirnar voru framkvæmdar á innra kerfi skólans þ.e. Námsnetinu og voru þær virkar þar í 2 vikur. Í ákveðinni viku var umsjónarkennurum úthlutuð kennslustund í tölvustofum til að fara með nemendur sína og láta þá svara könnuninni. Nemendur sem ekki voru mættir þá höfðu 1-2 vikur til að fara sjálfir á Námsnetið og svara könnuninni. Erfiðlega gekk að fá alla nemendur til að svara og er líkleg skekkja að nemendur sem mæta illa, hafa lítinn áhuga á náminu og/eða kunna ekki á Námsnetið hafi ekki tekið þátt í sjálfsmatinu.  
Eingöngu var unnið að sjálfsmati nemenda almennt um viðhorf til námsins og vinnubrögð í náminu en sjálfsmat á vinnu nemenda í einstaka kennslustundum bíður.
Niðurstöðurnar gefa okkur góðar vísbendingar um styrkleika og veikleika okkar nemenda í MS og við nýtum þær til að efla styrkleika okkar og reynum að taka mið af veikleikunum þegar gerð er markmiðs- og aðgerðaáætlun fyrir hvert skólaár. Í ár leggjum við sérstaka áherslu á að auka virkni nemenda í kennslustundum og auka ábyrgð nemenda á námi sínu. Þetta gerum við m.a. með áherslu á reglulegt heimanám, aukinni fjölbreytni í námsmati  og auknu samráði kennara við nemendur um kennsluaðferðir.
	Áætlun um nýtingu 600.000 kr. þróunarstyrks frá menntamálaráðuneytinu:

	
	
	
	
	

	 
	Fjöldi 
	Tímakaup með launatengdum gjöldum
	Fjöldi tíma
	Upphæð

	Greiðslur vegna vinnu verkefnisstjóra
	1
	3.900
	60
	234.000

	Greiðslur til kennara
	34
	3.900
	1
	132.600

	Fagleg sérfræðiaðstoð
	1
	5.000
	16
	80.000

	Greiðslur til stýrihóps-kennarar
	2
	3.900
	8
	62.400

	Greiðslur til stýrihóps-nemendur
	2
	1.270
	8
	20.320

	Fræðslufundur fyrir kennara-ráðgjafi
	1
	9.000
	2
	18.000

	Annar ófyrirséður kostnaður
	 
	 
	 
	53.000

	Samtals:
	 
	 
	 
	600.320


Skólinn greiddi allan kostnað vegna þróunar og notkunar á innra kerfi skólans, Námsnetinu, við kannanirnar. Konrektor fékk svigrúm innan síns vinnutíma til að undirbúa verkið, fylgjast með verkefninu og vinna að skýrslu um það. Skólinn lagði til aðstöðu í skólanum, annan kostnað vegna funda, þjónustu á skrifstofu og greiddi allan prent- og ljósritunarkostnað. 

3. 3. Framhald á sjálfsmati nemenda í MS
Við hyggjumst halda áfram að þróa sjálfsmat nemenda í MS. Á skólaárinu 2007-2008 erum við í fyrsta skipti með stöðumat um miðja haustönn í 2. bekk þar sem kennarar meta stöðu hvers nemanda í hverri námsgrein. Nemendur munu einnig sjálfir meta stöðu sína í hverri grein. Sjá dæmi um eyðublað fyrir sjálfsmat í stöðumati í fylgiskjali 4. Kennarar og nemendur munu nota sama mælikvarða þ.e. G, góð fyrir frammistöðu á bilinu 8-10, V, viðunandi fyrir frammistöðu á bilinu 5-7 og Ó, ófullnægjandi fyrir frammistöðu á bilinu 1-4. Mat kennara og nemenda mun birtast hlið við hlið á einkunnablaði stöðumats og við hvetjum nemendur til að bera þetta saman og ígrunda matið vel t.d. um það hvort þau eru raunhæf í mati sínu og hvort þau þurfi að breyta vinnubrögðum sínum í náminu til að ná góðum námsárangri. 
Við höfum einnig útbúið nýtt sjálfsmatseyðublað fyrir nemendur, sjá fylgiskjal 5. Þetta er byggt á sjálfsmati nemenda við Alfriston College í Auckland á Nýja Sjálandi.
 Hér eru nemendur beðnir um að meta sig sem námsmenn og sem persónur. Þetta sjálfsmatseyðublað geta kennarar lagt fyrir sinn bekk t.d. ef þeir telja þörf á því að vekja nemendur  til umhugsunar um eigin stöðu eða skapa grundvöll fyrir umræður um hvað einkenni áhugasaman nemanda. 
Við hyggjumst einnig halda áfram að nýta sjálfsmatseyðublöðin sem útbúin voru í þróunarverkefninu en þó ekki endilega á hverju ári. Það mætti einnig skoða að leggja sjálfsmat nemenda fyrir einn eða tvo árganga í einu. 

Lokaorð
Sjálfsmat er mjög mikilvægur þáttur í starfi Menntaskólans við Sund þar sem skólinn byggir á þeirri stefnu að allt starf í skólanum sé breytingum háð. Lögð er áhersla á að í sjálfsmati skólans séu sterkar hliðar og veikar dregnar fram til að skapa grundvöll til úrbóta. 
Hér beindum við athyglinni að sjálfsmati nemenda. Með því var nemendum veitt tækifæri til að íhuga eigin námsvenjur og viðhorf til námsins og skoða hvar þeir geta bætt vinnubrögð sín. Tilgangurinn var að auka ábyrgð nemenda á námi sínu og bæta námsárangur þeirra. Við teljum sjálfsmat nemenda góða leið til að auka meðvitund nemenda um sína eigin ábyrgð á náminu og ýta undir nemendasjálfstæði og með því stuðla að bættum námsárangri nemenda.

Við þökkum menntamálaráðuneytinu kærlega fyrir veittan stuðning, styrkur vegna þessa þróunarverkefnis er hvatning til að halda áfram að vinna að umbótum í skólastarfi  með sjálfsmati skóla.
Reykjavík 21. október 2007.

Virðingarfyllst.

________________​___________

Hjördís Þorgeirsdóttir, konrektor

Fylgiskjal 1: Spurningalisti sjálfsmat nemenda, vorönn 2006

Sjálfsmat nemenda
Ábyrgð nemenda á námi sínu

1. Ert þú virkur þátttakandi í kennslustundum?

□ Alltaf

□ Oftast

□ Stundum

□ Sjaldan

□ Aldrei

2. Nýtir þú kennslustundirnar vel til náms?

□ Alltaf

□ Oftast

□ Stundum

□ Sjaldan

□ Aldrei

3. Eru réttu bækurnar í skólatöskunni í dag?

Allar

Flestar

Sumar

Fáar

Engar

4. Ert þú búin/n að kaupa þær skólabækur sem þú þarft að nota á vorönninni?

Allar

Flestar

Sumar

Fáar

Engar

5. Kemur þú undirbúin/n í skólann?

Alltaf

Oftast

Stundum

Sjaldan

Aldrei

6. Lærðir þú heima fyrir daginn í dag?

Já, í öllum námsgreinum

Já, í flestum námsgreinum

Já, í sumum námsgreinum

Já, í fáeinum námsgreinum

Nei, ekkert

7. Skilar þú heimaverkefnum á réttum tíma?

Alltaf

Oftast

Stundum

Sjaldan

Aldrei

8. Skipuleggur þú vinnu við nám þitt vel?

Alltaf

Oftast

Stundum

Sjaldan

Aldrei

9. Ert þú stundvís?

Alltaf

Oftast 

Stundum

Sjaldan

Aldrei

10. Ert þú áhugasamur um nám þitt?

Alltaf

Oftast

Stundum

Sjaldan

Aldrei

11. Hefur þú gaman af því að glíma við ný viðfangsefni?

Alltaf

Oftast

Stundum

Sjaldan

Aldrei

12. Leggur þú áherslu á að klára þau verkefni sem þú byrjar á?

Alltaf

Oftast

Stundum

Sjaldan

Aldrei

13. Stuðlar þú að góðum námsanda í bekknum þínum?

Alltaf

Oftast

Stundum

Sjaldan

Aldrei

14. Stuðlar þú að góðum vinnufrið í bekknum þínum?

Alltaf

Oftast

Stundum

Sjaldan

Aldrei

15. Sýnir þú öðrum nemendum tillitssemi?

Alltaf

Oftast

Stundum

Sjaldan

Aldrei

16. Sýnir þú kennurum og öðru starfsfólki skólans tillitssemi?

Alltaf

Oftast

Stundum

Sjaldan

Aldrei

17. Sýnir þú öðrum nemendum virðingu í samskiptum í skólanum?

Alltaf

Oftast

Stundum

Sjaldan

Aldrei

18. Sýnir þú kennurum og öðru starfsfólki  virðingu í samskiptum í skólanum?

Alltaf

Oftast

Stundum

Sjaldan

Aldrei

19. Hefur þú kynnt þér skólareglur MS?

Mjög vel

Frekar vel

Sæmilega

Frekar illa

Mjög illa

20. Gerir þú þitt besta í náminu?

Alltaf

Oftast

Stundum

Sjaldan

Aldrei

Fylgiskjal 2: Spurningalisti sjálfsmat nemenda, vorönn 2007

Sjálfsmat nemenda
Ábyrgð nemenda á námi sínu

1. Ég tek þátt í umræðum í kennslustundum:

□ Alltaf

□ Oftast

□ Stundum

□ Sjaldan

□ Aldrei

2. Ég treysti mér til þess að spyrja í kennslustundum:

□ Alltaf

□ Oftast

□ Stundum

□ Sjaldan

□ Aldrei

3. Ég nýti kennslustundirnar vel til náms:

□ Alltaf

□ Oftast

□ Stundum

□ Sjaldan

□ Aldrei

4. Ég er með réttu bækurnar í skólatöskunni í dag:

□ Allar

□ Flestar

□ Sumar

□ Fáar

□ Engar

5. Ég lærði heima fyrir daginn í dag:

□ Já, í öllum námsgreinum

□ Já, í flestum námsgreinum

□ Já, í sumum námsgreinum

□ Já, í einni námsgrein

□ Nei, ekkert

6. Ég vinn heimavinnuna:

□ Á hverjum degi

□ Helst um helgar

□ Í skorpum

□ Dreg vinnuna fram á síðasta dag

□ Vinn aldrei heimavinnu
7. Ég nýti kennsluáætlanir til að skipuleggja nám mitt:

□ Mjög oft

□ Oft

□ Stundum

□ Sjaldan

□ Aldrei

8. Ég nýti MySchool í mínu námi:

□ Mjög oft

□ Oft

□ Stundum

□ Sjaldan

□ Aldrei

9. Ég skila heimaverkefnum á réttum tíma:

□ Alltaf

□ Oftast

□ Stundum

□ Sjaldan

□ Aldrei

10. Ég er stundvís:

□ Alltaf

□ Oftast 

□ Stundum

□ Sjaldan

□ Aldrei

11. Ég hef gaman af því að glíma við ný viðfangsefni:

□ Alltaf

□ Oftast

□ Stundum

□ Sjaldan

□ Aldrei

12. Ég legg áherslu á að klára þau verkefni sem ég byrja á:

□ Alltaf

□ Oftast

□ Stundum

□ Sjaldan

□ Aldrei

13. Ég stuðla að góðum námsanda í bekknum mínum:

□ Alltaf

□ Oftast

□ Stundum

□ Sjaldan

□ Aldrei

14. Ég stuðla að góðum vinnufrið í bekknum mínum:

□ Alltaf

□ Oftast

□ Stundum

□ Sjaldan

□ Aldrei

15. Ég sýni öðrum nemendum tillitssemi:

□ Alltaf

□ Oftast

□ Stundum

□ Sjaldan

□ Aldrei

16. Ég sýni kennurum og öðru starfsfólki skólans tillitssemi:

□ Alltaf

□ Oftast

□ Stundum

□ Sjaldan

□ Aldrei

17. 18. Ég hef kynnt mér skólasóknarreglur (mætingareglur) MS:

□ Mjög vel

□ Frekar vel

□ Sæmilega

□ Frekar illa

□ Mjög illa 

18. Ég fylgist með skólasókn (mætingu) minni í Innu:

□ Mjög oft

□ Oft

□ Stundum

□ Sjaldan

□ Aldrei

19. Ég hef kynnt mér skólareglur MS:

□ Mjög vel

□ Frekar vel

□ Sæmilega

□ Frekar illa

□ Mjög illa

20. Í skólanum líður mér:

□ Mjög vel

□ Frekar vel

□ Sæmilega

□ Frekar illa

□ Mjög illa

21. Ég er áhugasöm/áhugasamur um nám mitt:

22. Annað sem ég vil nefna:
Fylgiskjal 3: Bréf til nemenda

Sjálfsmat nemenda

Ágæti nemandi.

Nú verður lögð fyrir þig könnun sem ber yfirskriftina sjálfsmat nemenda. Þessi könnun er unnin af sjálfsmatshóp MS og verður lögð fyrir alla nemendur skólans. 
Tilgangurinn er að hvetja þig til að bæta námsárangur þinn á vorönninni og auka ábyrgð þína á náminu. Hér gefst þér tækifæri til að íhuga eigin námsvenjur og viðhorf til námsins og skoða hvar þú getur bætt vinnubrögð þín. 

Vinsamlegast svaraðu spurningunum af samviskusemi og hreinskilni. Ekki verður hægt að rekja svör til einstakra nemenda því þessi hluti MySchool kerfisins er byggður þannig upp að aðeins er hægt að sjá heildarniðurstöðu fyrir allan nemendahópinn eða einstaka bekki. 

Í spurningunum skaltu merkja við þann valkost sem best á við hverju sinni.
Ef þú átt eftir að svara könnun um mat á þemaviku biðjum við þig vinsamlegast að svara henni einnig.

Kærar þakkir fyrir þátttökuna,

sjálfsmatshópurinn.
 Fylgiskjal 4: Dæmi um sjálfsmat nemenda í 2. bekk

Fylgiskjal 5: Sjálfsmat nemenda - Eyðublað
[image: image6.jpg]D Y

MENNTASKOLINN
VID SUND





Sjálfsmat nemenda

Ég sem námsmaður

                                                               Alltaf   Stundum  Aldrei        

Ég vinn án verkstjóra
[   ]      
[   ]   
[   ]      

Ég vinn eins vel og ég get
[   ]      
[   ]   
[   ]      

Ég vil gjarnan læra
[   ]      
[   ]   
[   ]

Ég er skipulögð/lagður
[   ]      
[   ]   
[   ]

Ég nýti vel þann tíma sem ég hef
[   ]      
[   ]   
[   ]

Ég vinn með öðrum
[   ]      
[   ]   
[   ]

Ég legg fram tillögur og set fram hugmyndir
[   ]      
[   ]   
[   ]

Ég hlusta af áhuga á aðra
[   ]      
[   ]   
[   ]

Ég reyni að skilja sjónarhorn annarra
[   ]      
[   ]   
[   ]

Ég stunda sjálfsstjórn og sjálfsaga
[   ]      
[   ]   
[   ]

Ég get talað af öryggi fyrir framan aðra
[   ]      
[   ]   
[   ]

Ég hef trú á sjálfri/sjálfum mér sem námsmanni
[   ]      
[   ]   
[   ]

Ég mæti á réttum tíma og hef góða skólasókn
[   ]      
[   ]   
[   ]

Ég er stolt/ur af verkum mínum
[   ]      
[   ]   
[   ]

Ég sem persóna

                                                               

       Alltaf   Stundum  Aldrei        

Ég hef sjálfstraust 

[   ]      
[   ]   
[   ]

Ég tek áhættu

[   ]      
[   ]   
[   ]

Ég tek ábyrgð á mínum vandamálum og kenni ekki öðrum um þau
[   ]      
[   ]   
[   ]

Ég á náin vin (vini) sem hefur (hafa) svipuð jákvæð áhugamál
[   ]      
[   ]   
[   ]

Ég á auðvelt með að hafa áhrif á fólk

[   ]      
[   ]   
[   ]

Ég stunda sjálfsstjórn og sjálfsaga

[   ]      
[   ]   
[   ]

Ég ræð vel við álag

[   ]      
[   ]   
[   ]

